
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
দেবতা আছে, তার ভোগ কমিয়ে দিতে হবে—সেটাতে তোমারই পাপ হবে।



উপনন্দের প্রস্থান




 ঐ যে, আমার ছেলেটা এইখানে ঘুরে ঘুরে বেড়াচ্ছে। আমি কোন্খানে টাকা পুঁতে রাখি ও নিশ্চয়ই সেই খোঁজে ফেরে। ওদেরই ভয়েই তো আমাকে এক সুরঙ্গ হতে আরএক সুরঙ্গে টাকা বদল করে বেড়াতে হয়।

 ধনপতি, এখানে কেন রে। তোর মৎলবটা কী বল্ দেখি।




ধনপতি




 ছেলেরা আজ সকলেই বেতসিনীর ধারে আমোদ করতে গেছে— আমাকে ছুটি দিলে আমিও যাই।




লক্ষেশ্বর




 বেতসিনীর ধারে! ঐ রে খবর পেয়েছে বুঝি।— বেতসিনীর ধারেই তো আমি সেই গজমোতির কৌটো পুঁতে রেখেছি।




ধনপতির প্রতি




 না, না, খবরদার বলছি, সে-সব না। চল্ শীঘ্র চল, নামতা মুখস্থ করতে হবে।




ধনপতি






নিশ্বাস ফেলিয়া




 আজ এমন সুন্দর দিনটা!

